
Dende CCOO denunciamos o escaso espazo de tempo que houbo entre a convocatoria e
o desenvolvemento da Mesa. 

Consideramos que a redución de ratios é un tema de suma importancia, polo que non
estamos dispostos a pechar unha negociación deste calibre nunha soa mesa sectorial.

Rexeitamos globalmente esta proposta porque falta un aspecto moi importante para
CCOO como é a recuperación do horario lectivo de 18 e 21 horas en ensinanzas de
Secundaria e Primaria, respectivamente.

Con todo, valoramos positivamente o inicio de negociacións, xa que a proposta da
Administración inclúe, no fondo, unha vella demanda de CCOO: aproveitar a baixada de
natalidade para reducir as ratios co obxectivo de manter os actuais cadros de persoal
con menos alumnado, evitando a marea de supresións que estamos a ver ano tras ano nos
últimos cursos e co fin de mellorar a calidade do sistema educativo; nesa liña irán as nosas
propostas.

Esiximos que se inclúa no documento unha redución das ratios para ESO e
Bacharelato, así como na FP e no resto de ensinanzas de réxime especial. É
imprescindible que calquera acordo recolla unha redución nestas etapas. 

Para CCOO a ratio en Educación Infantil non pode superar, como criterio xeral, os 15
alumnos/as, en Primaria non pode superar os 20 alumnos/as, en ESO os 25 e en
Bacharelato os 28.

A maiores destas ratios xerais que propomos, solicitamos que se reduzcan a maiores nos
casos das aulas que escolaricen alumnado repetidor e alumnado con necesidades
educativas especiais (ACNEE). 

Consideramos imprescindible que nas aulas que escolaricen alumnado de diferentes niveis,
ciclos e/ou etapas teñen que activarse as ratios contempladas no Acordo de
agrupamentos de xullo de 2009 (14, 12 ou 10 en función do tipo de alumnado que se
agrupe). Acordo asinado por todas as organziacións sindicais agás unha e cuxa aplicación
adiou a Consellería de forma unilateral. A aplicación do mesmo suporía, sobre todo no
rural, unha redución drástica das supresións e máis profesorado, polo que será unha
liña vermella para que CCOO poida sumarse a calquera acordo.

Rexeitamos o calendario de aplicación das ratios. Debería implantarse ano a ano, por
ciclos, como criterio xeral, aínda que non temos datos de se é posible fisicamente facelo así
ou non; precisamos eses datos e de non ter infraestrutura posible habería que incluír
neste documento algunha cautela; para CCOO polo menos tres:

1. Proxecto Acordo sobre medidas que melloran o funcionamento do
sistema educativo e condicións laborais do profesorado

As aulas que actualmente teñan entre 20 e 25 alumnos en Infantil e Primaria, entre 25 e
30 na ESO e entre 28 e 33 no Bacharelato non poden ofertar prazas por riba da ratio.
Irán arrastrando a ratio que teñen na actualidade ata o momento de aplicación da
nova ratio nese curso.

Non efectuar supresións nos casos nos que as novas ratios supoñan manter o
profesorado ao final do calendario de aplicación.

Implantar dende xa as reducións por escolarizar ACNEE e repetidores e as ratios do
acordo de agrupamentos. 

Rexeitamos o calendario de aplicación do incremento dos sexenios a 3 anos. De manter ese
calendario demandamos duplicar as porcentaxes chegando a un incremento do 30%, e
solicitamos tempo para estudar a porcentaxe que se necesita para situarnos nos primeiros
postos do Estado nesas cantidades. Propomos, así mesmo, incluír unha cantidade para o
sexenio 0, como hai noutras CC AA, porque coa proposta actual queda sen ter ningunha
mellora retributiva o colectivo do profesorado que aínda non ten ningún sexenio.

Valoramos como moi positivo que se contemple unha suba nos complementos por cargos
directivos e parécenos de xustiza que se inclúa nesta suba aos responsables de centros de
menos de 3 unidades. Solicitamos datos de que masa salarial se dedica aos complementos
dos cargos directivos porque a nosa proposta será utilizar unha porcentaxe igual á utilizada
no incremento dos sexenios, e por suposto situarnos nun bo lugar en comparación coa
media do estado. Igualmente, apuntar que o calendario de aplicación ten que ser menor.

Consideramos que o incremento debe ser superior e que debe ser diferente para os
distintos cargos, incrementándose máis ás xefaturas de estudos e secretarías, posto que
están moi por debaixo do que a súa responsabilidade representa.

Rexeitamos o plan de simplificación das tarefas burocráticas,  tal e como está redactado  é
“fume”. Ten que haber maior concreción, garantía de cumprimento e celeridade.

Consideramos que hai que concretar o incremento das axudas por formación; como
mínimo duplicalas.

Esiximos, finalmente, que este acordo debe incluír avances na recuperación do horario
lectivo de 18 horas en Primaria e 21 en Secundaria. Se non hai novidades neste tema,
CCOO non chegará a acordo coa Administración, avancemos o que avancemos no
resto dos apartados.

A ADMINISTRACIÓN RECOLLE AS APORTACIÓNS DE CCOO ENSINO E QUE PROCEDERÁ A
VALORALAS, COMUNICANDO QUE A MESA SECTORIAL CONTINUARÍA O MÉRCORES 4 DE
OUTUBRO PRESENTANDO UN NOVO TEXTO QUE RECOLLA AS APORTACIÓNS ACEPTADAS.

Estamos ante un concurso de traslados totalmente inédito, pola existencia de dous tipos
de participantes procedentes dos procesos de estabilización recentemente rematados,
con condicións de participación radicalmente distintas:

Persoal funcionario de carreira procedente do concurso de méritos extraordinario de
estabilización, que concursará con puntuación.

Persoal funcionario en prácticas procedente do concurso-oposición extraordinario,
tamén de estabilización, que concursará con 0 puntos.

CCOO apremiou tanto ao Ministerio de Educación como á Consellería para que acordasen
unha regulación transitoria para a participación destes colectivos que non implicase
ningún agravio comparativo para ningún participante, polo que seguimos e seguiremos
instando e esixindo a que se artellen mecanismos para evitar esta desigualdade na
participación. 

Dende CCOO, queremos deixar constancia da necesidade de ofertar de novo o máximo
número de vacantes posibles para seguir paliando, no que se poida, a duración do tempo
de provisionalidade.

Solicitamos que se acometa unha negociación centralizada das vacantes con criterios
obxectivos similares a como se realizou en 2018. Durante a negociación das prazas obxecto
de estabilización, o ano pasado, a Consellería recoñeceu a estruturalidade dunha parte
importante delas (sobre todo as definidas pola D.A. 6ª da Lei 20/2021), polo que deberían ser
obxecto de provisión nos concursos de traslados seguintes.

Esiximos que no corpo de Mestres débense seguir ofertando todas as vacantes que figuran
nos catálogos que están en vigor e seguir facilitando as do 1.º ciclo da ESO para que sexa
efectiva a mobilidade entre os xa poucos mestres e mestras que teñen destino neste ciclo.

Denunciamos, como xa fixeramos o ano pasado, que as inspeccións están a incumprir os
catálogos, negándose a dotar aos centros de prazas de EP cando nel hai especialistas con
horarios reducidos. No caso de Educación Infantil, tamén están a vulnerar o acordo e dotan
de profesorado en función das ratios, en lugar das unidades, chegando a afirmar en acta
que con 45 alunmos de Infantil en 3 unidades non envían o apoio.

2. Orde pola que se convoca concurso de traslados entre persoal
funcionario docente dos corpos de catedráticos e profesores de ensino
secundario, escolas oficiais de idiomas, música e artes escénicas, artes
plásticas e deseño, profesores técnicos de formación profesional, mestres
de taller de artes plásticas e deseño, mestres, inspectores ao servizo da
administración educativa e inspectores de educación.

Ambos colectivos integran en gran medida persoal interino con similar nivel de
antigüidade, pero mentres uns irán con puntuación, os outros irán sen ela. Un agravio
comparativo sen sentido,  que CCOO leva denunciando dende hai meses.

Denunciamos tamén as supostas instrucións que moitas inspeccións remiten a centros
nalgunhas provincias instando a equipos directivos a que persoal especialista
(nomeadamente PT, AL, pero tamén nalgúns casos o resto) teña atención a alumnado na
totalidade do seu horario lectivo inpedindo que poidan realizar calquera función de
coordinación.

Esiximos que deste ano non pase a convocatoria de Concurso de Traslados específico
para centros de Adultos. Xa levamos catro anos sen concurso e hai suficientes vacantes
xeradas por xubilación que urxe dotar de forma definitiva. ESTUDIARANO

Solicitamos que se convoque tamén Concurso Específico de Orientación do corpo de
Mestres. CONVOCARÁN ESTE ANO DE NOVO

Estamos de acordo dende CCOO con que a medida adoptada en canto a prazas que
poidan ofertarse de especialidades que recentemente se integraron en PES dende
PTFP aseguren a mobilidade da totalidade dos colectivos que poidan ter adquirida tal
especialidade. Por outro lado, consideramos que as posibles resultas deben ser
adxudicadas como recolle a orde no corpo onde actualmente está encadrada esa
especialidade.

Esiximos que as vacantes provisionais deberan publicarse simultaneamente nas datas
de presentación de solicitudes de participación, e as vacantes definitivas antes ou
simultaneamente coa publicación da resolución provisional do concurso, para que as
persoas concursantes poidan valorar se renuncian ou non.

Solicitamos que se inclúa tamén á especialidade de Audición e Linguaxe, xunto coa de
Pedagoxía Terapéutica, como posibles vacantes itinerantes.

Volvemos a instar á Dirección Xeral a que oferte vacantes da especialidade de Audición e
Linguaxe nas ensinanzas de Secundaria (código 597061), xa que ano tras ano, no CADP,
aparecen vacantes desta especialidade nos mesmos centros, demostrando así a súa
estruturalidade.

Consideramos que os vogais que entran no sorteo deben limitarse a aqueles que non
participan no CXT, pois non deben ser xuíz e parte.

Solicitamos que debe establecerse unha data na que as puntuacións sexan definitivas
para abrir a posibilidade de reclamacións non á propia puntuación, senón ás de outros
participantes.

Con respecto ao baremo, solicitamos:

No apartado 1.1.3. de especial dificultade, asegurar que os/as participantes que tiveron
destino provisional ou teñen o seu destino definitivo nestes centros vexan
recoñecidos tales servizos de oficio, sen necesidade de presentar ano tras ano
xustificación documental da inspección educativa.

No apartado 3:
Incluír como baremable o premio extraordinario nos mestrados. Deberan ter a
mesma consideración que os de doutoramento, grao e outras titulacións, xa que
mesmo son de carácter superior a algunha delas.
Deberan puntuarse os certificados de idiomas obtidos fóra das EOI, como xa se
puntúan tamén nos procesos selectivos.

No apartado 4:
No apartado 4.1 do baremo de persoal docente, “servizos como director/a de centro”,
deben incluírse os servizos prestados como responsables de centros de menos
de tres unidades.
Instamos a que se puntúe a función titorial a aqueles docentes substitutos que
realizan esta función. A diferenza doutros cargos que precisan un nomeamento
para ser valorados, neste caso non se fai nomeamento xa que é unha función
inherente ao desenvolvemento do posto de traballo.
Da mesma forma, volvemos a esixir que os substitutos/as que substitúan a
cargos e coordinacións cumprindo coas súas funcións (por exemplo, xefes/as de
departamento unipersoais, xefes/as de departamento de Orientación, coordinacións
de dinamización lingüística, etc.), vexan recoñecida a puntuación proporcional aos
servizos prestados.
No baremo especifícase que no caso de desempeñarse simultaneamente máis dun
dos cargos ou funcións do apartado 6.6, referente a titorizacións, e os do apartado 4.3
de outras funcións docentes, só se puntuarán os máis vantaxosos para o
concursante. Solicitamos que unha vez completo o apartado 4.3 se poida puntuar
polo apartado 6.6 se se desenvolven tales funcións. 

No apartado 6:
En canto ao apartado de publicacións, é incomprensible que non se puntúen
publicacións sen depósito legal.
Detallar a puntuación de forma clara que se obtén pola participación,
coordinación e impartición en cada actividade de innovación educativa,
correspondente ao apartado 6.2.

No 6.6 debéranse puntuar tamén as titorías de funcionarios en prácticas e tamén as
equivalentes antes de entrar en vigor o sistema de graos e mestrados, xa que
entendemos que son similares.  Igualmente, a puntuación por cada titoría de
prácticas é escasísima (0,1000), e debería incrementarse. 

A ADMINISTRACIÓN NON CONSIDERA NINGUNHA APORTACIÓN NIN ENMENDA DE CCOO 

Solicitamos unha resposta sobre a aplicación dos cadros de persoal dos centros de
Educación Primaria e Educación Infantil xa que non están a respectarse pola
inspección. 

Rexeitamos a forma de dotación do persoal para cubrir as prazas de Polos Creativos e
esiximos que os nomeamentos dos seus substitutos/as, tamén os de ADIX e RAOGAL,
cheguen a 31 de agosto e non de 30 de xuño. REXEITADO

Esiximos que se doten canto antes as prazas do Programa Acompaña, como as do Proa
Plus que xa foron incorporadas para ser dotadas a semana pasada. Estes reforzos de
profesorado deberían chegar canto antes aos centros. NON PODEN ASEGURAR UNHA
DATA PARA EMPEZAR A CUBRILAS

Solicitamos que se convoque este ano concurso de atención preferente. CONFIRMAN QUE
CONVOCARÁN ESTE ANO O CONCURSO

Solicitamos información sobre cando está prevista a publicación en BOE como
funcionarios/as de carreira aos funcionarios/as en prácticas que superaron os
procedementos selectivos no 2022.  É INMINENTE A SÚA PUBLICACIÓN

Esiximos que dende a Dirección Xeral de Centros e Recursos Humanos se inste á Dirección
Xeral de Función Pública, para a aplicación dos novos permisos e dos permisos
modificados polo Real Decreto Lei 5/2023. XA SON DE APLICACIÓN, AGÁS O DAS 8
SEMANAS QUE ESTÁ PENDENTE DE DESENVOLVEMENTO NORMATIVO

Solicitamos información sobre se xa se está aboando o complemento compensador para
persoal a extinguir do corpo PTFP que non puideron incorporarse a PES e solicitamos
de novo que se extenda a persoal interino. O PERSOAL QUE AINDA NON COBROU O
COMPLEMENTO, COBRARÁ EN OUTUBRO CON EFECTOS RETROACTIVOS

Esiximos que a Consellería demande a incorporación nos PXE do cumprimento do pago
do verán ao profesorado interino que traballe polo menos 5 ½ meses, tal e como está
recollido no Acordo de Interinos, asinado en CCOO e publicado en maio no DOG.

3. Rogos e preguntas

